
40 qəpik

 9 Aprelin 1-də
 9 Bakıda və Abşeron yarıma-

dasında bəzi yerlərdə arabir yağın-
tılı olacağı gözlənilir. Gecə və səhər 
yarımadanın bəzi yerlərində arabir 
intensivləşəcəyi ehtimalı var. Güclü 
şimal-qərb küləyi əsəcək. Gecə 3°-
dək, gündüz 6-8° isti olacaq. Atmos-
fer təzyiqi 762 mm civə sütunu, nisbi 
rütubət 70-80 faiz olacaq. 

 9 Naxçıvan şəhəri, Culfa, Or-
dubad, Sədərək, Şahbuz və Şərur 
rayonlarında bəzi yerlərdə arabir 
yağıntılı olacağı, qar yağacağı gözlə-
nilir. Ayrı-ayrı yerlərdə intensiv olaca-
ğı ehtimalı var. Arabir duman olacaq. 
Qərb küləyi əsəcək, bəzi yerlərdə 
arabir güclənəcək. Gecə 2° şaxtadan 
3°-dək isti, gündüz 5-10° isti olacaq. 

 9 Xankəndi, Şuşa, Xocalı, 
Xocavənd, Ağdam, həmçinin Daş-
kəsən-Gədəbəy rayonlarında bəzi 
yerlərdə arabir yağıntılı olacağı, qar 
yağacağı gözlənilir. Ayrı-ayrı yerlər-
də intensiv olacağı ehtimalı var. Bəzi 
yerlərdə duman olacaq. Qərb küləyi 
əsəcək, bəzi yerlərdə arabir güclənə-
cək. Gecə 3-8° şaxta, gündüz 3° şax-
tadan 2°-dək isti olacaq. 

 9 Şərqi Zəngəzur: Cəbrayıl, 
Kəlbəcər, Qubadlı, Laçın, Zəngilan 
rayonlarında bəzi yerlərdə arabir 
yağıntılı olacağı, qar yağacağı gözlə-
nilir. Ayrı-ayrı yerlərdə intensiv olaca-
ğı ehtimalı var. Bəzi yerlərdə duman 
olacaq. Qərb küləyi əsəcək, bəzi yer-
lərdə arabir güclənəcək. Gecə 3-8° 
şaxta, gündüz 3° şaxtadan 2°-dək 
isti olacaq. 

 9 Qazax, Gəncə, Goranboy, 

Tərtər, Füzuli rayonlarında bəzi 
yerlərdə arabir yağıntılı olacağı, qar 
yağacağı gözlənilir. Ayrı-ayrı yerlərdə 
intensiv olacağı ehtimalı var. Qərb 
küləyi əsəcək, bəzi yerlərdə ara-
bir güclənəcək. Gecə 2-5°, gündüz 
8-13° isti olacaq. 

 9 Balakən, Zaqatala, Qax, 
Şəki, Oğuz, Qəbələ, İsmayıllı, 
Ağsu, Şamaxı, Siyəzən, Şabran, 
Xızı, Quba, Xaçmaz, Qusar rayon-
larında bəzi yerlərdə arabir yağın-
tılı olacağı, qar yağacağı gözlənilir. 
Ayrı-ayrı yerlərdə intensiv olacağı 
ehtimalı var. Bəzi yerlərdə duman 
olacaq. Qərb küləyi əsəcək, bəzi 
şərq rayonlarında arabir güclənəcək. 
Gecə 2° şaxtadan 3°-dək isti, gündüz 
5-9° isti, dağlarda gecə 3-8°, gündüz 
0-3° şaxta olacaq. 

 9 Mingəçevir, Yevlax, Göy-
çay, Ağdaş, Kürdəmir, İmişli, 
Ağcabədi, Beyləqan, Sabirabad, 
Biləsuvar, Saatlı, Şirvan, Hacıqa-
bul, Salyan, Neftçala rayonlarında 
bəzi yerlərdə arabir yağıntılı olacağı 
gözlənilir. Ayrı-ayrı yerlərdə intensiv 
olacağı ehtimalı var. Bəzi yerlərdə 
duman olacaq. Qərb küləyi əsəcək, 
bəzi yerlərdə arabir güclənəcək. 
Gecə 3-6°, gündüz 10-14° isti ola-
caq. 

 9 Masallı, Yardımlı, Lerik, 
Lənkəran, Astara rayonlarında 
bəzi yerlərdə arabir yağıntılı olacağı 
gözlənilir. Ayrı-ayrı yerlərdə intensiv 
olacağı, dağlıq ərazilərdə qar yağa-
cağı ehtimalı var. Arabir duman ola-
caq. Şimal-şərq küləyi əsəcək, ara-
bir güclənəcək. Gecə 3-7°, gündüz 
8-12° isti, dağlarda gecə 1-3° şaxta, 
gündüz 1° şaxtadan 1°-dək isti ola-
caq. 

Dünyada ən çox 
yüklənən proqramlar 

“TikTok” 2023-cü ilin birinci 
rübündə yükləmələrin sayına 
görə qlobal mobil proqramlar 
reytinqinə başçılıq edib.
Bu barədə “Data.ai” yeni ana-

litik hesabatında mediaya məlu-
mat verib. Bildirilib ki, ikinci yerdə 
 “Instagram” olub. Hətta ötən rübdə 
“Meta” Korporasiyasının sosial şə-
bəkəsi fotoşəkillər üzrə birinci olub. 
Qalan yerləri “Facebook”, “What-
sApp” messenceri, “CapCut”, “Snap-
chat”, “Telegram”, “Facebook Mes-
senger”, “WhatsApp Business” və 
“Spotify” tutub.

Analitiklər onu da müəyyən edib-
lər ki, dünya üzrə smartfon istifadə-
çiləri 2023-cü ilin ilk üç ayı ərzində 
proqramlara 33,9 milyard dollar 
xərcləyiblər ki, bu da bütün dövrlə-
rin ən yüksək göstəricisidir. Ənənəvi 
olaraq xərclərin böyük hissəsi (65%) 
“Apple” smartfon istifadəçilərinin pa-
yına düşür.

Mahmud QƏRİBOV,  
“Xalq qəzeti” 

1 aprel 2023-cü il, şənbə12

Lənkərandan Taleh Qaraşov Milli Məclisin sabiq deputatı 

ƏRƏSTUN CAVADOVUN

vəfatındna kədərəndiyini bildirir və mərhumun ailəsinə dərin hüznlə başsağ-
lığı verir.
                                                                                                                                            

Lənkərandan Taleh Qaraşov Bakının Qaradağ Rayon İcra Hakimiyyətinin 
başçısı Süleyman Mikayılova qardaşı 

BAĞIR MİKAYILOVUN

vəfatından kədərləndiyini bildirir və dərin hüznlə başsağlığı verir. 
                                                                                                                                            

Lənkərandan Taleh Qaraşov Şirvan Apelyasiya Məhkəməsinin sədri Vəli 
Abdullayevə qardaşı 

MUSTAFA ABDULLAYEVİN

vəfatından kədərləndiyini bildirir və dərin hüznlə başsağlığı verir. 

ALLAH RƏHMƏT ELƏSİN

Daha iki boksçumuz finalda 

Bakıda yeniyetmə boksçular 
arasında ümummilli lider Heydər 
Əliyevin 100 illiyinə həsr olunan 
beynəlxalq turnir davam edir. Boks 
Mərkəzində təşkil edilən yarışın 
üçüncü günündə dörddəbir final 
mərhələsinin görüşləri başa çatıb.

Azərbaycan Boks Federasiyasının 
mətbuat xidmətindən aldığımız məlu-
mata görə, 52, 54, 57 və 60 kiloqram 
çəki dərəcəsində yarımfinala yük-
sələn boksçular müəyyənləşib. 

Azərbaycan millisinin 6 idmançısı 
da dörddəbir final döyüşünü qələbə ilə 
bitirib və mərhələ adlamaqla özü üçün 
ən azı bürünc medalı təmin edib.

46 və 50 kiloqram çəkidə isə fi-
nalçılar müəyyənləşib. Döyüşlərin 
nəticəsinə əsasən yığmamızın daha 2 
boksçusu həlledici görüşə vəsiqə əldə 
edib.

Turnirin dördüncü günündə ya-
rımfinal mərhələsinin qarşılaşmaları 
olacaq. 

Qeyd edək ki, 11 ölkədən 100-dən 
çox idmançının qatıldığı yarışın final 
döyüşləri bu gün keçiriləcək.

Taekvondoçularımız İnsbrukda 
Bu gün taekvondo üzrə açıq 

Avstriya çempionatı start götürür. 
İnsbruk şəhərində təşkil edilən ya-
rış iki gün davam edəcək. Çempio-
natda  Azərbaycan milli komandası 
da mübarizə aparacaq.

Azərbaycan Taekvondo Federasi-
yasının məlumatına görə, ölkəmiz G1 
kateqoriyalı beynəlxalq yarışda böyük 
məşqçi Elnur Amanovun rəhbərliyi al-
tında 4 idmançı ilə təmsil olunacaq. 
Yığmamızın üzvlərindən açıq Avstriya 
çempionatında Qasım Maqomedov 
(63 kq), Cavad Ağayev (74 kq), Eltac 
Qafarov (80 kq) və Taleh Süleymanov 
(87 kq) güclərini sınayacaqlar.

Qeyd edək ki, dünən İnsbruka yol-
lanan komandamız aprelin 3-də Bakı-
ya qayıdacaq.

Azərbaycan futbol tarixində ilk

“Araz Naxçıvan” komandası 
Azərbaycan futbol tarixinə düşüb. 
Peşəkar Futbol Liqasının (PFL) 
məlumatına görə, Naxçıvan Muxtar 
Respublikasının təmsilçisi 1992-ci 
ildən təşkil olunan peşəkar səviy-
yəli turnirlərdə 5 və ya daha çox 
qol buraxan, lakin qalib gələn ilk 
komanda olub.

Qeyd edək ki, bu, I Divizionun 
XXII turunun “Turan Tovuz-2” ilə səfər 
oyununda baş verib. Qonaqlar 6:5 he-
sabı ilə qalib gəliblər. İndiyədək Azər-
baycan çempionatının hər iki liqası 
(Premyer Liqa və I Divizion), kuboku-
nun və Superkubokunun oyunlarında 
belə hadisə yaşanmayıb.

Tovuz şəhər stadionundakı qarşı-
laşma Azərbaycan futbolu tarixinə hər 
iki komandanın 5 və ya daha çox qol 
vurduğu altıncı görüş kimi düşüb. Bu-
nadək bir dəfə Premyer Liqa (əvvəlki 
güclülər dəstəsi), dörd dəfə I Divizi-
onda (əvvəlki birinci dəstə) belə qar-
şılıqlı məhsuldarlıq qeydə alınıb. Hə-
min oyunların hamısı heç-heçə bitdiyi 
üçün 5 və ya daha çox qol buraxan-

ların heç biri qalib gəlməyib. Yüksək 
liqadakı görüş 6:6, digərləri eyni – 5:5 
hesabı ilə nəticələnib. 

Cüdoçularımızın Antalya sınağı 
Antalyada cüdo üzrə “Böyük 

dəbilqə” turniri start götürüb. Azər-
baycanın cüdo üzrə milli komanda-
sı yarışda 9 çəki dərəsində 12 kişi 
və 4 qadın idmançı ilə təmsil olu-
nur.

Cüdoçular performans direkto-
ru Mark van der Ham, böyüklərdən 
ibarət yığmanın baş məşqçisi Riçard 
Trautman, böyüklərdən ibarət yığ-
manın böyük məşqçi Elçin İsmayı-
lov, qadınlardan ibarət yığmanın baş 
məşqçisi Rəşad Məmmədov və böyük 
performans analitik Zaur Babayevin 
rəhbərliyi altında çıxış turnirdə iştirak 
edirlər.

Qeyd edək ki, turnirdə 85 ölkədən 
600-dən çox idmançı medallar uğrun-
da mübarizə aparır.

Elçin AĞAMİRZƏ,  
“Xalq qəzeti”

Təbrizin “Azərbaycan”ı Bakıda
AMEA Şərqşünaslıq İnstitutunda 1945–1946-cı illərdə Təbrizdə nəşr 
etdirilmiş Azərbaycan Demokratik Firqəsi Mərkəzi Komitəsinin orqanı 
“Azərbaycan” qəzeti materiallarının 1-ci hissəsi dilimizə tərcümə və 
transliterasiyada kitab şəklində çap olunub. 

“Azərbaycan” qəzetinin ilk sayı 
5 sentyabr 1945-ci il tarixində çap 
olunmuş və Azərbaycanda mil-
li-demokratik hərəkatın süqutu-
nadək (12 dekabr 1946-cı il) 370 
sayı dərc edilmişdir. Qəzet 1945-
1946-cı illərdə Cənubi Azərbaycan 
Milli Hökumətinin ictimai, iqtisadi, 
siyasi və mədəni sahələr üzrə hə-
yata keçirdiyi islahatları, bütün İran 
miqyasında demokratik hüquqlar 
uğrunda mübarizəsini əks etdirib. 
Bundan əvvəl qəzetin farsca və 
əski əlifbada azərbaycanca mətn-

lərini orijinal şəkildə Şərqşünaslıq 
İnstitutunun Cənubi Azərbaycan 
şöbəsinin müdiri, tarix üzrə fəlsəfə 
doktoru, dosent Səməd Bayramza-
də 4 hissədə çapa hazırlamışdır.  

Kitabın “Ön söz”ünün müəllifi  
Şərqşünaslıq İnstitutunun baş di-
rektoru, akademik Gövhər Baxşə-
liyevadır.  

Zəngəzurun yer adları
Coğrafiya üzrə fəlsəfə doktoru 

Natiq Babayevin “Şərqi Zəngəzur 
oykonimlərinin coğrafiya, tarix və 
dilçilik baxımından tədqiqi” monoq-
rafiyası işıq üzü görüb.

Zəngəzur adının və soydaş-
larımızın Qərbi Zəngəzura zəruri 
qayıdışının gündəmə gəldiyi və 
Prezident fərmanı ilə, erməni iş-
ğalından azad olunmuş ərazilərin 
ölkə iqtisadiyyatına reinteqrasiyası 
ilə bağlı iqtisadi rayonların tərki-
binə yenidən baxılaraq, beş ulusun 
Şərqi Zəngəzur adı altında birləş-
dirildiyi tarixi bir dövrdə bu mövzu-
ya üz tutulması təqdirəlayiqdir. Bil-
diyimiz kimi, tarixən Zəngəzurdakı 
yer-yurd adlarının 95 faizə qədəri 
türk-oğuz-müsəlman mənşəli olub. 
Lakin Şərqi Zəngəzur regionu 30 

il ərzində erməni nankorların iş-
ğalı altında olan zaman toponim 
soyqırımına da məruz qalıb və ad-
lar erməniləşdirilib. Əsər bu saxta-
karlığın ifşası baxımından dəyərli 
sayılmalıdır. 

Monoqrafiyada Kəlbəcərdən 
Naxçıvana qədər böyük bir ərazini 
tutan, habelə uzun müddət 1861-ci 
ildə yaradılmış Zəngəzur qəzasın-
da birləşən Kəlbəcər, Laçın, Qu-
badlı, Zəngilan və Cəbrayılın söz 
abidələrindən bəhs edilir.  

Kitabın baş redaktoru Zakir 
Eminov, elmi redaktoru Mahirə 
Abbasova, rəyçiləri isə Qasım 
Hacıyev və Nazim Tapdıqoğludur. 
Əsərdə etnotoponimlər   hərtərəf-
li öyrənilir, oğuzların bu ərazilərin 
aborigen sakinləri olduğu bir daha 
tutarlı faktlarla sübuta yetirilir.   

Ə.ƏLİYEV, 
 “Xalq qəzeti”

Hava proqnozu

+994(51) 280-16-44

İDMAN XƏBƏRLƏRİ

Beyinin 7 gərəkli qidası
Onurğa cərrahiyyəsi üzrə mütəxəssislərin 

fikrincə, yediklərimiz insanın digər orqanları 
kimi beyninə də təsir edir. Koqnitiv (dərketmə) 
funksiyalarını uzun müddət davam etdirmək 
üçün bəzi qidaları mütləq yemək vacibdir. Bə-
dənin çox hissəsini təşkil edən su dehidrata-
siya kortizol hormonu ifraz edir. Bu hormonun 
səviyyəsinin artması beynin məlumat saxlan-
masına cavabdeh olan hissəsinin azalmasına 
səbəb olur və bununla da, yaddaş zəifləyir. 
Kortizol həmçinin adrenalin istehsalını artırır 
ki, bu da beynin fəaliyyətinə mənfi təsir göstə-
rir və yaddaş problemləri yaradır. Həkimlər 
beyin üçün bəzi qidaları qəbul etməyin vacib 
olduğunu deyirlər. Bu, 7 qidadan ibarət siya-
hıdır:

Soğan: – Yüksək miqdarda antioksidant eh-
tiva edən soğan, probiotik xüsusiyyətlərinə görə 
immunitet sistemini gücləndirmək üçün fayda-
lıdır. O, həmçinin yaddaşı gücləndirir və Alzhei-
mer xəstəliyi və Demans kimi qavrayış və yaddaş 
problemlərindən qoruyur.

Yumurta: – Tərkibində beynin yaddaşa ca-
vabdeh olan hissəsi üçün lazım olan A, D, B12 
vitaminləri var. Bədənin oyanmasını dəstəkləyən 
yumurtanın tərkibində beyin siqnalı üçün vacib 
olan amin turşusu – tirozin var.

Kivi: – Antioksidantla zəngin meyvənin qan 
damarlarının və beynin sağlamlığı üçün böyük 
əhəmiyyəti var. Kivi beynin fəaliyyətini artırır və 
yaddaşı yaxşılaşdırır. Bundan əlavə, tərkibi yük-
sək miqdarda C vitamini və kalium ilə zəngindir.

B vitaminli məhsullar: – Qatıq, ət, balıq, 
paxlalı bitkilər, yaşıl yarpaqlı tərəvəzlərdə B vita-
mini mövcuddur. Bu qidaları qəbul etmək beyni 
sağlam saxlamağa kömək edir. Eyni zamanda, B 
qrup vitaminlərin çatışmazlığı beyin və sinir sis-
teminə müəyyən ziyan vura bilər. Bu vitaminlər, 
eyni zamanda, sinir sisteminin işində iştirak edir. 
Onlar diabetes mellitusun (şəkərsiz diabet) ya-
ratdığı nevropatik ağrıların müalicəsində faydalı 
təsir göstərir.

Kəsmik: – Bu məhsulu həkimlər rasiondan 
çıxarmamağı məsləhət görürlər. B qrup (B1, B2, 
B6, B12 ) vitaminləri ilə yanaşı digər vitaminlərlə 
də zəngindir.

Omeqa-3: – Tərkibində omeqa olan qidalar 
beyin fəaliyyəti üçün çox vacibdir. Çünki, beynin 
quru kütləsinin çox hissəsi yağ hüceyrələrindən 
ibarətdir. Omeqa-3 yağ turşuları davranış və dər-
ketmə performansına təsir göstərir. Qızılbalıq, 
tuna, skumbriya, sardina, siyənək, həmçinin qoz, 
kətan toxumu, fındıq, avokado, soyada  Omeqa-3 
vitamini boldur.

Qaragilə: – Meyvəsində antioksidantların 
yüksək olduğu qaragilə beyni daha uzun müddət 
sağlam saxlamağa kömək edir. Stressdən qoru-
yur, yaddaşı yaxşılaşdırır, unutqanlığa qarşı müa-
licədə faydalıdır.

Zərifə HÜSEYNOVA,  
“Xalq qəzeti”

Azərbaycanda 
rəqəmsal təbabət

Azərbaycanda modern texnologiyaların tətbiqinə 
diqqət günbəgün artırılır. Məsələn, İnformasiya 
Texnologiyaları İnstitutunda rəqəmsal tibbin 
formalaşması və intellektuallaşdırılması 
problemləri uğurla tədqiq edilir.

İnstitutdan bildirdilər ki, cari ildə “Səhiyyə 4.0 mü-
hitində məkan üzrə əhalinin sağlamlığı və demoqrafik 
təhlükəsizliyinin qiymətləndirilməsi”, “Səhiyyə 4.0 və 
e-dövlət platformasında vahid inteqrasiya olunmuş 
tibbi informasiya fəzasının formalaşması mexanizmlə-
rinin işlənməsi”, “Qaraciyər xəstəlikləri üzrə müalicə-di-
aqnostik qərarların qəbulunu dəstəkləyən intellektual 
sistemin işlənməsi”, “Tibbi sosial media resurslarının 
münasibət seqmentlərindəki informasiyanın analizi və 
qərarların qəbulu məsələləri” mövzularında aparılan el-
mi-tədqiqat işləri davam etdiriləcək.

“Xalq qəzeti” 

“Gəncə Şərab -1 ” ASC 
səhmdarlarının nəzərinə!

16 may 2023-cü il saat 11.00-da 
“Gəncə Şərab -1 ” ASC səhmdarla-
rının növbəti illik ümumi yığıncağı 
keçiriləcəkdir.

Ümumi yığıncağın gündəliyi:
1. 2022-ci ilin yekunları üzrə ma-

liyyə-təsərrüfat fəaliyyəti barədə təftiş 

komissiyasının hesabatı.
2. Cəmiyyətin illik balansının (he-

sabatının) müzakirəsi və təsdiqi (baş 
direktorun hesabatı).

Ünvan- Gəncə şəhəri, Z.Hacıyev 
küçəsi 56.

Direktorlar şurası

Sağlamlıq guşəsi
“Xalq qəzeti”nin kitab rəfi

Admin
Машинописный текст
Xalq qəzeti .- S.12.

Admin
Машинописный текст




